ÅRSMELDING 2025

Vinnes Bygdautval (VBU) har i løpet av 2025 hatt 5 (fem) styremøter i tillegg til årsmøte. 
25.mai vart nytt styre konstituert: 
Irene O. Godøy - leiar 1 år
Ådne Tveit  - kasserar 1 år
Christian Elvsås - skrivar 
Monica Hernandez Diaz- styremedlem 
Monica Tellevik - styremedlem  
Ingrid Skåtun - vara

Tillegg: 
Dagfinn Solberg - revisor for 1 år. 

VBU har organisert fleire møter og arrangement: 
· Aktivitetskalender. 
Ifølge VBU sine vedtekter skal vi invitere alle lag og organisasjonar i bygda til eit felles møte i Nesjaheimen. Målet er å innhente og koordinere datoar for ulike arrangement og lage ei oversikt som kan publiserast på heimesida. Dette møtet vart halde 20.januar. 
· Strandryddedag 6.september: 
Oppmøte ved Nesjaheimen. Hanskar og sekkar vart delt ut. 13 lag var ute og renska strendene, frå Skåtavågen til Vågane. Det vart rapportert om moderate mengder boss. Vi har blitt flinkare dei siste åra med å redusere forsøpling, men òg å rydde. Alt boss vart plassert i hengar som stod plassert ved Nesjaheimen. VBU leverte alt til BIR i Eikelandsosen. VBU stilte med vaflar og kaffi - det vart ein triveleg dag ved bygdahuset. Dette tiltaket vil VBU fortsetje med til neste år. 
· Avduking av restaurert krigsminne og film-førpremiere:
9.november arrangerte VBU minnemarkering i samarbeid med Bjørnafjorden kommune. 
Minnesteinen etter Henning Wernøe er restaurert og flytta til Vinnesholmen. Her var det høgtideleg avduking og flaggheising, kransenedlegging ved varaordførar, Maria Bruarøy, tale ved familien Wernøe og flotte musikalske innslag. Godt over 130 store og små stilte på avdukinga i Vinnesholmen. 
Etterpå var det førpremiere av filmen “Fotografen i krig og kjærleik” i Nesjaheimen. Filmregissør Frode Fimland, har laga film om Henning Wernøe. Filmen var og vist på BIFF, Bergen internasjonale filmfestival, berre nokre dagar før visninga på Vinnes, og seinare vart filmen vist på fleire kinoar rundt om i landet. Ved ankomst Nesjaheimen vart det først servert kaffi og kaker, deretter ønska VBU velkomen, før Frode Fimland fekk ordet, etterfulgt av familien Wernøe. Deretter vart filmen vist til stor suksess for alle frammøtte. Lokalavisa, Os & Fusaposten var til stades og skreiv reportasje av heile arrangementet. VBU konkluderer med at dette av eit svært vellukka arrangement. 
· Lefsebakekurs: 
VBU arrangerte lefsebakekurs 10.desember i Nesjaheimen. Aud Tveit var kurshaldar. Vi hadde 10 plassar, og desse vart fullteikna på kort tid. Det er stort ønskje frå bygdafolk om fleire slike kurs i framtida. 
Kurset var svært vellukka. 
.  
Saker VBU har arbeida med : 

· VBU driftar framleis til heimesida www.vinnesbygda.no. Her ligg diverse info om bygda delt inn i; nyheiter, info om bygdautvalet, aktivitetar i bygda (aktivitetskalender), skule, lag og organisasjonar, opplev Vinnes, byggje og bu på Vinnes. Driftsmidlar vert dekka av støttemidlar frå Fusa kraftlag. 
· Key-sms-varsling: VBU har sendt ut to varslingar i løpet av 2025 for å informere/varsle om diverse saker. Driftsmidlar vert dekka av støttemidlar frå Fusa kraftlag. 
· Minnemarkeringa / flytting av minnesteinen:
Vinnesholmen kystlag, Bjørnafjorden kommune, familien Wernøe og VBU var på synfaring i Vinnesholmen for å sjå på best eigna plassering for minnestein. Saka om minnesteinen skulle flyttast til Vinnesholmen vart så tatt opp i årsmøte til VBU april 2025. Her vart det  vedteke ved avstemming at minnesteinen skulle flyttast til Vinnesholmen. Det vart så laga ein arrangementskomite beståande av Jostein Djupvik (tidlegare styremedlem i VBU, og primusmotor for prosjektet), Erik Vangsnes (kultursjef, Bjørnafjorden kommune), Dagfinn Solberg (60+ på Vinnes) og Irene O. Godøy (leiar i VBU). Desse hadde fleire møter for å få dette prosjektet i hamn, samt planlegge saman med filmregissør, Frode Fimland. 
For at minnesteinprosjektet kunne gjennomførast, søkte VBU og fekk midlar  frå Sparebanken Norge, Tombre fiskeanlegg AS, Fusa kraftlag, Agnar Skåtun og Spar Fusa. 60+ på Vinnes bidrog med flytting og montering av minnesteinen. Sigurd Gjuvsland bidrog med traktorhjelp. Familien Wernøe stod for sjølve restaurering av steinen. 
· Søknad om driftsmidlar: 
VBU har søkt og fekk 29.november 5000kr i driftsmidlar frå Fusa kraftlag. 



Pågåande saker: 
· Siktskjeve Bogafjellet. Prototype er klar for testing. 
· Terrengssykkelløype, skogen ved Konglebu. Nytt prosjekt vi ønskjer å kartleggje og utgreie. Ønskjeleg å danne ei prosjektgruppe knytt til dette tiltaket. 
· Korleis engasjere bygda - aktivitetar for alle. 
· Samarbeid med nabobygdene. 




01.03.2026

Irene O. Godøy
- leiar Vinnes Bygdeutval
